
Tusarniaaneq - 2024-mi raajanut TAC 

 

Takussutissiaq 1 Kitaani Tunumilu raajat pillugit 2024-mi TAC-mut siunnersuut  

Aalisakkat 
suussusaat 

Siunnersui-
neq 2023 

Siunnersui-
neq 2024  

Pisassiissu-
tit 2023  

Pisassiissuti-
nut  
siunnersuut 
2024 

Raajat     

Kalaallit Nunaata 
Kitaa  
(tonsit) 

110.000  95.000 110.000 102.500 

Tunu  (tonsit) 2.000 2.500 6.850 6.850 
 

 

Kitaani 

Nunatta Kitaani raajanut TAC-ip (pisassiissutit) 102.500 tonsiunissaat Aalisarnermut 

Piniarnermullu Naalakkersuisoqarfimmit inassutigineqarpoq. 2024-imi 

siunnersuutigineqartut 15.000 tonsinik ikinnerupput, 13,6 %-inik ikileriarlutik. Raajanik 

aqutsinissamut pilersaarut naapertorlugu TAC ukiumiit ukiumut annertunerpaamik 

12,5%-inik allanngortinneqarsinnaavoq.  

 

Ilanngaatissat angeqatigiissillugit ukiunut marlunnut avinneqarnissaat taamaasilluni 

siunnersuutigineqarpoq 2024-imi 6,8%  ilanngaatigalugit 2025-mi aamma 6,8% 

ilanngaatigalugit. Tamatuma kingunerisaanik TAC ukiuni marlunni tassalu 2024-mi 

2025-milu ikileriartinneqassapput. Taamaasiornikkut  TAC 2025-imi ilisimatuussutsikkut 

siunnersuutigineqartullu naapeqatigiissinneqassallutik.   

 

Avataata sikuinik ajornartorsiuteqarneq pissutigalugu 2024-mi1 siunnersuutigineqartut 

nalornissutigineqarmata taamatut siunnersuuteqartoqarpoq. Tamatuma saniatigut 

raajaqassuseq suli patajaatsumik inissisimavoq2, rajaaqqat amerlassusaat ukiuni tullerni 

marlunni-sisamani patajaatsumik inissisimanissaat ilaatigut naatsorsuutigineqarluni.   

 

Tunu 

Tunumi 2024-mi pisassat 2.500 tonsinit amerlanerunnginnissaat ilisimatussutsikkut 

siunnersuutigineqarpoq. EU-mi aalisarnermi suleqatigiinnissamik isumaqatigiissut 

eqqarsaatigalugu TAC-ip (pisassat) 2024-mi 6.850 tonsinut aalajangiunneqarnissaat 

siunnersuutigineqarpoq.  

 

 
12024-imut raajartassatut siunnersuutigineqartut pinngortitaleriffiup nittartagaanni 
atuarsinnaavatit www.natur.gl 
2 Peqassuseq MSY-mit (Maximum sustainable yield) suli qaffasinnerusumik inissisimavoq. 

https://natur.gl/raadgivning/raadgivning-vedroerende-rejebestande-2021/

